
"ЭИ ХАЛӐХ ЮРРИНЕ 
УПРАСА ХАВАРАСШӐНЧЧӖ" 

(М.Г.Кондратьевӑн ҫӗнӗ кӗнекине хакласа ҫырни) 

Совет ҫӗршывӗн нумай нациллӗ музыки чём илсе вӑйланса кайиччен 
ҫав тери вӑрӑм та йывӑр аталану ҫул-йӗрӗ витӗр утса тухрӗ; вӑхӑт хӑйӗн 
улшӑнӑвӗсене кӗртет, ҫапла уйрӑм ггулӑмсемпе фактсене еплерех пӑхса хак-
лас тӗлӗшӗнчен нумай улшӑнусем пулса иртрӗҫ. Эппин, паянхи кун ҫӗршыв 
историйӗ ҫине ҫӗнӗлле, объективлӑ пӑхни питех те кирлӗ. Унччен ггурӑннӑ 
ӗҫченсен никампа пӑтрашмаслӑхне, хӑйсене хупӑрласа тӑран тӗнчене вӗсем 
мӗнле туйса ӳкерсе панин уйрӑмлӑхне тата идеалӗсене тӗпчени - ҫул уҫса 
пыракансен астӑвӑмне сума суни анчах мар, ҫӗнӗ пулӑмсем пуҫланса кай-
нине ӑнланса илме ттулӑшакан пусӑм та. Ҫав пулӑмсем Раҫҫей музыка исску-
ствин нумай этнослӑ та анлӑ уйӗнче ытти халӑх кулътуринчи ггулӑмсемпе 
тӳр килни, вӗсенче типологиллӗ пӗрлӗх ггурри иккӗлентермест. 

М.Г.Кондратьевӑн "Степан Максимов: Время. Творчество. Масштаб 
личности" ятлӑ кёнеки (Шупашкар, 2002) - пултарулӑх личноҫӗн ыйтӑв-
ӗсене Раҫҫей чӑнлӑхӗн феномене пек тӗпчени. Автор тарӑн ыйтусене татса 
пама хевте ҫитернӗ - "инородецсем" хушшинчен тухнӑ пултарулӑх лично-
ҫӗн пӗр курӑмлӑ тӗслӗхӗ урлӑ Совет музыка культурин типла пулӑмне тӗрлӗ 
енлӗн ҫутатнӑ. 

Тӗпчевӗн фактологи бази пуян пулни тӗлӗнтерет. Ҫав фактсене ӑслӑлӑх 
ҫаврине кӗртни хӑех нумай нациллӗ Раҫҫей культуришӗн питӗ пысӑк ҫитӗнӳ 
пулса тӑрать. Асӑннӑ материалсене Чӑваш республики тата Мускав архив 
фончӗсемпе музейӗсенче шыраса тупнӑ. РФ ФСБ архивӗнчен (Чӑваш рес-
ггублнктгнчи) илнӗ Максимовӑн "Ӗҫӗ" витӗмлӗ документ пулса тӑрать. Ҫавна 
маях кӗнеке авторе Н.Максимов пурнӑҫёпе пултарулӑхӗ ҫинчен унӑн Раҫ-
ҫейре, США-pa, Англире пурӑнакан ачисенчен, ытти тӑванӗсенчен тата 
пӗрле ӗҫлекенсенчен тӗрлӗрен тӗрлӗ фактсем пуҫтарнине те палӑртса хӑвар-
малла. Ҫакнашкал материалсем ученӑй аллине лекнине телейлӗ ӑнсӑртлӑх 
теме те пулать. Кӗнекене уҫӑмлӑ та интереслӗ чӗлхепе ҫырнӑ. 

Максимов фигури чӑваш культурипе пӗрлех пӗтӗмӗшле Раҫҫей нумай 
нациллӗ культуришӗн те ҫав тери пысӑк, нумай пӗлтерӗшлӗ те кӑтартуллӑ. 
Ҫавӑнпа та, "художникпе власть" тесе палӑртнӑ темӑна тӗпчемешкӗн ун-
тан ытла лайӑх тӗслӗх, ахӑртнех, тупаяс та ҫук. Максимов ӗҫӗ-хӗлӗн эн-
циклопедиллӗ хевти (халӑх музыкине тӗпчени, композицийӗпе вылявӗ, 
вӗрентӳ ӗҫӗпе публицистики), паллах, унӑн ыттисенчен уйрӑлса тӑракан 
таланчӗ пирки тӳрремӗнех ӗнентерет. Ҫакнашкал пултаруллӑ музыка ӳне-
рҫи тӗнчене килнине ҫапла сӑлтавлама пулать: чӑваш халӑхӗ хӑйӗн чун-
чӗм тьтмарӗсем патне таврӑнма, унпа кӑсӑкланма, ӑслӑлӑх шайӗнче тӗпче-
ме пуҫлать. Ҫапла майпа ҫутлӑх хумӗ ҫав вӑхӑтри пӗр ӳсӗмӗн тӗп палли 
пулса тӑрать. 

Чӑвашсен вӑй илсе аталанса пыракан музыка ӳнерӗшбн традицилле 
чун-чӗм хаклӑхӗсем питӗ пӗлтерӗшлӗ. Мал шухӑшлӑ, анчах та йышӗпе пысӑк 
мар наци интеллигенцийӗ хушшинче ҫавнашкал шухӑшсем йӗркеленме 
пуҫлани - халӑхӑн чун-чӗм ирёклёхӗшӗн ӗмӗрсем хушши пьтнӑ йывӑр 
кӗрешӗвӗн пӗтӗмлетӗвӗ. Объективлӑ тӗпчевҫӗ пулнӑ май, Кондратьев Атӑ-
лҫи халӑхӑсен нацилӗх туйӑмё ӳсме пуҫланинче, вёсен ӑс-хакӑл, культура 
пуянлӑхне тарӑнрах ӑнланса илес ҫӗрте вырӑс интеллигенцийӗн пайти пӗчӗк 
мар пулнине уҫеа парать. Ҫавӑнпа пӗрлех тоталитарлӑ режим условийӗсен-
че халӑхсен пӗртанлӑхлӑ чун-чӗм аталанӑвӗ пирки сӑмах та пыма пулта-
райманнине палӑртать автор. Ҫапла пултарулӑх тӗлӗшӗнчи наципе культу
ра автономийӗ ҫӗршыври пропаганда тӗллевӗсенчен иртеймен, "виҫсе панӑ" 
чикӗсенчен тухайман. 

Иртнӗ ӗмӗрӗн 20-30 ҫҫ. ӳсӗмӗн инкекӗ ҫакӑн ҫинче никӗсленсе тӑнӑ 
теме пулать: X I X ӗм. вӗҫ. - XX ӗм. пуҫл. мал ӗмӗтлӗ ӑсчахсемпе культура 
деятелӗсен чун-чӗм опытне тарӑн туйса-ӑнланса илнӗскерсем ҫӗнӗ влаҫӑн 
"пӗртанлӑхпа пӗртӑванлӑх" идейисене ҫунатланса йьтшӑннӑ - анчах кая-
рахпа хӑйӗн пултарулӑх вӑй-халне кирлӗ чухлӑ уҫеа пама мелеем тупайман. 
Эппин, ҫӗршывӑн нумай нациллӗ кулътурӑн историлле аталанӑвё палӑртнӑ 
тӗллевсене те татса парайман. 

Атӑлҫи тӑрӑхӗнче пурӑнакан халӑхсен хушшинчен тухнӑ ытги нумай ҫын 
пекех, Максимов малтанхи пӗлӗве ялти шкулта илнӗ, кайран вара И.Я.Яков-
левӑн Чӗмпӗрти чӑваш шкулӗнче вӗреннӗ. Кунта тӗрлӗ дисциготинӑсемпе 
танах музыка вӗрентӗвӗ - хорпа регент ӗҫӗ, сӗрме купӑспа фисгармоние 
алла илесси - самаях пьтсӑк вьтрӑн йышӑннӑ. Шкулта музыка пӗлӗвӗпе вы-
ляв хӑнӑхӑвне алла лайӑх илнӗскер (ахӑртнех, ҫав вӑхӑтри ҫамрӑксен пӗлӗвӗ 
паянхи кун вӑтам специальность паракан ятарлӑ заведенисенчен вӗренсе 
тухаканӑн пӗлӳ шайӗпе танлашать), Максимов кунта сӗрме купӑс калама 
тата чиркӳ юрлавне вӗрентекенӗ пулса тӑнӑ. Револтоцичченхи таггхӑрта Чӗмпӗр 
шкулӗ вырӑнти халӑха классикӑлла музыкӑна иленме, унӑн тарӑнӑшне туй-
ма-ӑнланма вӗрентес тӗлӗшӗнчен вьгшкайсӑр пьтсӑк ӗҫ тунӑ. Максимов сӗрме 
купӑсҫӑ пулса Бетховен, Кайдн, Верди, Мендельсон т. ыт. ҫавнашкал нихӑ-
ҫан кивелми музыкӑна вылякаШ оркестрта ҫунат сарать. 

Кондратьев ӗҫӗ Совет тапхӑрӗнче провинцири музыка культури еште-
рех аталанса пынине, унӑн курӑмлӑ енӗсене лайӑхрах ӑнланса илме пулӑ-
шать. Максимов йышши культура ӗҫченӗсен кун-ҫул инкекӗн тӗп сӑлтавӗ 
ҫӗнӗ культура традицийӗн идеологи аталанӑвӗнче пытарӑннӑ. Пӗлетпӗр: 
ҫав культура традицине 1920 ҫҫ. патшалӑх тата парти ятарласа йӗркеленӗ, 
пурнӑҫа кӗртнӗ. Иртнине пӑрахӑҫлани, ӑрусем хушшинчи тӑванла ҫыхӑну-
сем татӑлни, пӗр евӗрлӗх патне туртӑнни, пусахласах идеололгие пӑхӑнтар-
ни, ҫав вӑхӑтрах, "искусство нумай ӗмӗр хушши йӗркеленнӗ халӑх тради-
цийӗсем ҫине таянать» текен ултавлӑ лозунгпа витӗнни - обществӑна чун-
чӗм вакууме патне илсе пынӑ. Кулак юлашкийӗ тесе палӑртнӑ традицилле 
фольклора ҫӗнӗ пултарулӑх - калу пултарулӑхӗ - хёссе кӑлара ттуҫлатъ. Партии 
идеологи институчӗсем ӗҫе кӗртнӗ юхӑм ггулнӑ вал. 

Ҫавӑнпа пӗрлех Кондратьев анализе тата вал илсе кӑтартнӑ документ-
сем ҫакна асӑрхама май параҫҫӗ: Совет влаҫӗн пӗрремӗш вунӑ ҫуллӑхӗнче 
Раҫҫей провинцийӗсенчи, уйрӑмах республикӑсенчи исскуствӑна ертсе 
пымалли официаллӑ влаҫсем ӑслӑлӑхпа культура ӗҫченӗсен пултарулӑхӗ 

пирки хӑйсен шухӑшне хӑвӑрт кӑна улӑштарнинче те палӑрнӑ. Мал ӗмӗтлӗ 
ҫынсене пӗрре пӗр майлӑ, тепре тепӗр майлӑ авнӑ. Сӑмахран, пӗр пилӗк 
ҫул хушшинче (1921-1925) Максимова влаҫсене ҫителӗксӗр "хисепле-
меншӗн" айӑплаҫҫӗ те ВКП (б) кандидатне куҫараҫҫӗ, унтан каллех партие 
тавӑраҫҫӗ. И.Я.Яковлева еплерех хакланинче те хирӗҫле шухӑшсем ҫура-
лаҫҫӗ, ӑна пӗрре "1000 пупа воспитани параканӗ", "хаяр реакционер" 
тесе палӑртаҫҫб, тепре тата - "халӑх валли 1000 учитель хатӗрлекен", "пире 
ҫутта кӑларакан" теҫҫӗ. 

30-40-мӗш ҫулсенче лару-тӑру хӑвӑрт улшӑнать: ҫак тапхӑрта культурӑ-
на йӑлтах тӗрӗслесе-сӑнаса таракан система йӗркеленсе ҫитет. Ҫак йывӑр 
та хирӗҫтӑруллӑ лару-тӑрура Максимовӑн пӗтӗм пурнӑҫӗпе пултарулӑхне 
йӗрлесе тухать автор. Кондратьев ӗҫне вуланӑ майӑн герой трагедийӗ 
ӑнсӑртран пулса иртнӗ собьттисемпе ҫыхӑнманнине, тӗп сӑлтавӗ унӑн кӑшт 
кӑнттамрах характерӗнче пулманнине ӑнланатӑн. Кунта айӑпли йӑлтах -
20-50-мӗш ҫулсенчи Раҫҫейри политика пӑнтӑх сывлӑшӗ тата ҫав вӑхӑтри 
пурнӑҫ условийӗсем. Ун чухнехи ытти нумай ҫынсенни пекех Максимов 
трагедийӗ ҫакӑнта никӗсленнӗ: унӑн ӑслӑлӑхпа илемлӗх интересӗсем, пу-
ласлӑха шаннисем - пуҫлӑхра ларакансем вӑйпа пурнӑҫа кӗртсе пыракан 
идеологи концепцийӗсемпе хирӗҫтӑрӑва кӗнӗ. Ӳнерҫӗн вара хӑйне хӑй пу-
сарсах вӑл вӑхӑтри обществӑри йӗркесене йышӑнмалла пулнӑ. 

Ӗҫӗ тата ӑна репресси патне илсе ҫитернӗ ҫынсенчех те мар (докумен-
тсенче упранса юлнӑ ятсем пӗтӗмпех кӗнекере пур). Унашкал ҫынсем, 
тӗрӗссипе, хӑйсем обществӑн нӗрсӗр хутшӑнӑвӗсенчен ҫуралнӑскерсем, ӑна 
сӑпатласа тӑраканскерсем пулнӑ та. Максимовӑн шалти чун-чӗрине, кӑмӑл 
тӑрӑмне Кондратьев тӗп-тӗрӗс ҫутатса-уҫса парать. Максимов суялӑх тата 
сутӑнчӑклӑх сывлӑшӗпе сывласа пурӑнма ггултарайман, сывлас та темен, 
ҫын тивӗҫлӗхне ҫухатас темен, ӳнерҫӗрен "вӗтӗ ҫын", чунсӑр влаҫӑн чури 
ггулса тӑрас темен (туссене сутса вӑл, тен, хӑтӑлса юлма та пултарнӑ, ан
чах никама та вал хура сӑрӑпа вараламан) - ҫавӑнпа пӗтнӗ те. Ҫав вӑхӑтрах 
кӗнеке авторе : "Хӑй пуҫ ҫапса пурӑнакан музыка ӳнерӗнче пьттарӑннӑ 
капашсӑр вӑя туйса-ӑнланса пӗтереймесӗрех, хӑй тунӑ ӗҫӗн калӑпӑшне вӗҫне 
ҫитиччен ӑнланса илеймесӗрех Максимов ҫӗре кӗнӗ", - тенипе килӗшсех 
пӗтес килмест. Аплах мар пуле. "Инородецсен" семинарийӗсенчен вӗренсе 
тухакансенчен нумайӑшӗн (вӗсене Кондратьев тӗпчевҫӗ Максимов сӑнарӗ 
урлӑ пӗрпӗтӗмӗшле уҫса парать) ҫакнашкал палӑртуллӑ енсем пулнӑ: хӑйсем 
мӗн тунине чунтан ӗненни, этем мӑнаҫлӑхне туйса тӑни, лару-тӑрӑва 
пӑхмасӑр яланах хӑйевӗрлӗхне упраса хӑварма пултарни. Ҫавӑн пекех - хӑйсе-
не хӑйсем нишлӗ, йӑларан тухнӑ, кивелнӗ пек йышӑнманни, никама та 
кӗвӗҫменни, такама таптаса иртесшӗн ҫунманни, пултарулӑхӗпе ыттисене 
"кӑшкӑрса ирттерес" теменни характерлӑ пулнӑ вӗсемшӗн. 

Ку, паллах, Максимов тата ун йышши ҫынсем Совет влаҫӗн малтанхи 
вунӑ ҫуллӑхӗсенче пултарулӑх интеллигенцийӗ хушшинче еплерех сийсем 
уйрӑлнине ӑнланманнине пӗлтермест. Вал алла у р ӑ х хӗҫпӑшал илсе ҫак 
хирӗҫтӑрӑва хутшӑнать: хура курайманлӑх вӑратакан лозунгсемпе, йыхрав-
семпе мар - хӑйӗн пултарулӑхӗнче тӑван халӑхра упранакан чун вӑйне ҫӗк-
лесе пыма ӑнтӑлнӑ. Халӑхӑн ҫав чун вӑйӗ - пурнӑҫӑн ҫутӑ идеалӗсене чан-
чан христианла ӗненни-йышӑннине питӗ ҫывӑх теес килет манӑн. Паллах 
ӗнтӗ, "Телейлӗ колхоз ялӗ", "Сталин атте" ҫинчен хывнӑ юрӑсем, пионер 

маршӗсем (унашкал юрӑсене Максимовӑн 30-мӗш ҫҫ. ирӗксӗрех ҫырма 
тивнӗ) унӑн ггултарулӑх тӗшшине уҫса паманнине тата весем унӑн хыҫҫӑн 
юлмалли япаласем пулманнине композитор питӗ лайӑх ӑнланнӑ. Чӑваш 
ӳнерҫи хыҫҫӑн ӗмӗрлӗх юлаканнни вӑл - якатса илемлетнӗ халӑх юррисем, 
чӑваш кӗввине тӗпе хурса хывнӑ хорпа инструмент хайлавӗсем. Вӗсенче, 
кӗнеке авторе палӑртнӑ тӑрӑх, Максимов хальхи вӑхӑтри искусство месле-
чӗсемпе усӑ курса "фольклор сӑнарӗсен пуянлӑхӗпе илемлӗхне пӗр 
пӗтӗмӗшле туллин уҫса панӑ". 

СССР прокуроре Вышинский патне янӑ апелляцире (хӑйне тӗрӗс мар, 
ӑссӑрла айӑплани ҫинчен каласа ӑнлантарас тесе ҫьтрнӑ пулнӑ ӑна) кӗтмен 
ҫӗртен чӗре тӗпӗнчи, шалта-шалта капланса ҫитни ҫиеле тапса тухать. Тӗрме-
не хупнӑ ҫын ҫырӑвӗнче тӗлӗнсе каймалла чун харсӑрлӑхӗ курӑнса тӑрать: 
" х а л ӑ х горрине у п р а с а х ӑ в а р а с ш ӑ н ч ч ӗ э п ӗ..." Ҫак 
сӑмахсенче - Максимов хӑйӗн историлле миссине, хӑй тунӑ ӗҫӗн кирлӗл-
ӗхне ӑнланса тӑни тата хӑйне хӑй приговор ҫырни те. 

Кондратьев монографийӗ Максимовӑн ӑслӑлӑхри тата композицири 
ӗҫӗсене еплерех тишкерни тӗлӗшӗнчен те интереслӗ. Халӑх юррин темиҫе 
пуххипе, статйисемпе тата отчечӗсемпе, монографийӗпе Максимов чӑваш 
халӑх юррине тӗпчессин теори никӗсне хывнӑ, малаллахи тӗпчевсен идей-
исемпе ҫулӗсене палӑртса хӑварнӑ - ҫавна кӗнеке авторе ӗненмелле кӑтар-
тса парать. Максимов ӗҫӗсем Раҫҫейри музыка пӗлӗвӗн чиккисенчен ту-
хаҫҫӗ. Вӗсем Хӗвел анӑҫ Европа компаративистикин уйрӑлми пайӗ пулса 
тӑраҫҫӗ (З.Кодай, Б.Сабольчи, Л.Викар т. ыт. ӗҫсемпе пӗрле) 

Музыка ӳнерҫи тата хӑй халӑхӗн Ывӑлӗ пулнӑ Максимовӑн чӑн тивӗҫӗ 
- чем илсе ҫӗнӗлле аталанса пыракан музыка культурин пулӑмӗсем (хар-
кам композитор пултарулӑхӗ, концерт ӑсталӑхӗ) урлӑ - халӑх пултарулӑхӗн 
пысӑк пӗлтерӗшне уҫса панинче, ҫирӗплетнинче ттулнӑ. Вырӑс компози-
тор-классикӗсем халӑх юррисене юратса вӗсемпе еплерех ӗҫлени Макси
мова хавхалантаракан ырӑ тӗслӗх ттулнӑ, ӑна вал Яковлев шкулӗнче вӗреннӗ, 
ӗҫленӗ ҫулсенчех ӑса тата ӑша хывса хӑварнӑ. Тӑван халӑхӑн чун-чӗм тради-
цийӗсем хӑйне халлӗнех ҫав тери хаклӑ пулнине Максимов витӗр туйса 
тӑнӑ. Ҫапла вӑрӑм мар пултар*улӑх ӗмӗрӗнче автор хӑйӗн хайлавӗсенче, 
концертла вылявӗнче ҫав идейӑна вӑя кӗртнӗ. 

Максимов пултарулӑхӗнчи юрӑ-кӗвӗ сӑнарӗсемпе фактсем ҫине таянса 
автор хӑй геройӗн шалти тӗнчине уҫса парать, ҫывӑх ҫыннисемпе юлташ-
ӗсем, ӗҫтешӗсем, хӗрарӑмсем хушшинчи хутшӑнусене ӑнланма пулӑшать. 

Кондратьев ӗҫне вуласассӑн автор питех те пысӑк пултарулӑхлӑ ӑсчах 
пулнине ӗненетӗн: чӑн-чӑн ӑслӑлӑх ӗҫӗ пулнӑ маях кӗнеке пӗрремӗш стра-
ницӑранах кӑсӑклантарса ярать, ҫӑмӑллӑн вуланать. 

Илемлӗ, иллюстрациллӗ материал пуян пул ни, полиграфи тӗлӗшӗнчен 
те аван калӑплани кӗнеке пахалӑхне татах ӳстерет. 

Николай БОЯРКИН, 
ӳнер пӗлӗвӗн тухтӑрӗ 


